
JOQARÍ KLASSLARDA QARAQALPAQ DRAMASÍN OQÍTÍW USÍLLARÍ 

ÓzP II I Qaraqalpastan filialınıń izleniwshisı 

  

Аннотация.  Pазработаны методические аспекты использования 

проблемных, монографических, обзорных лекций на основе материалов, 

представленных в программе по каракалпакской литературе, методов 

организации лекционных занятий и технологии обучения.  

 Summary. Methodological aspects of the use of problematic, monographic, 

review lectures have been developed based on the materials presented in the program 

on Karakalpak literature, methods of organizing lectures and teaching technologies.  

Qaraqalpaq ádebiyatın oqıtıw metodikasında ele izertlewdi talap etip atırǵan 

metodikalıq mashqalalar kóp. Solardıń biri joqarı klasslar  qaraqalpaq ádebiyatında 

dramalıq shıǵarmalardı oqıtıw metodikası. Bul másele boyınsha elege shekem arnawlı 

metodikalıq jaqtan izertlew jumısları bolmadı. Degen menen belgili metodistler 

S.Dalimov, Q.Yuldashev, B.Tuxliev, Á.Paxratdinov, K.A.Yusupovlar metodikalıq 

miynetlerinde dramalıq shıǵarmalardı oqıtıwdıń ayırım máselelerine qısqasha toqtap 

ótken. Joqarı klasslar  ushın arnalǵan ádebiyat baǵdarlamasında Q.Áwezovtıń “Tilek 

jolında” (dramadan úzindi),  A.Fitrattıń “Abılfayzxan” (dramadan úzindi) berilgen.  

Bul dramalıq materiallar oqıwshılar ushın arnalǵan sabaqlıqta tolıq qamtılǵan. Usı 

máselelerdi esapqa alıp tómendegi metodikalıq máselelerdi izertlewdi maqsetke 

muwapıq dep esapladıq: 

 Q.Áwezovtıń “Tilek jolında” hám  A.Fitrattıń “Abılfayzxan” dramaların sabaq 

túrleri menen úyreniw; 

 Q.Áwezovtıń “Tilek jolında” hám  A.Fitrattıń “Abılfayzxan” dramaların oqıtıw 

barısında metod túrlerinen paydalanıw; 

 Q.Áwezovtıń “Tilek jolında” hám  A.Fitrattıń “Abılfayzxan” dramaların 

pikirlew sabaq túri menen úyreniw usılları; 

 Q.Áwezovtıń “Tilek jolında” hám  A.Fitrattıń “Abılfayzxan” dramaların oqıtıw 

arqalı oqıwshılarǵa tálim-tárbiya beriw máseleleri; 

 Bul dramalıq shıǵarmaların oqıtıw arqalı oqıwshılarǵa estetikalıq tárbiya beriw 

máseleleri; 

 Bul dramalıq shıǵarmalardı oqıtıw arqalı oqıwshılarǵa ádep-ikramlılıq tárbiya 

beriw usılları usaǵan metodikalıq máselelerdi kórip hám úyrenip shıǵamız. 

Oqıwshılar dramalıq shıǵarmalardıń ideyalıq-tematikalıq hám janrlıq 

ózgeshelikleri, olardı izertlewshi ilimpazlardıń miynetleri, drama haqqında 

maǵlıwmatlardı muǵallimniń lekciyaları tiykarında túsindiriwi menen bir qatarda, 

sabaqlıqlardan da tap sol dárejede maǵlıwmat alıwı múmkin. Joqarı klass oqıwshılarına 

arnalǵan sabaqlıqlarda bunday maǵlıwmatlarǵa júdá jarlı.  

Qaraqalpaq ádebiyatı muǵalliminiń Q.Áwezovtıń “Tilek jolında” hám  A.Fitrattıń 

“Abılfayzxan” dramalıq shıǵarmaları boyınsha tayarlanǵan lekciyası búgingi 

pedagogikalıq talaplarǵa tolıq juwap beriwi kerek. Solay eken, oqıwshılardıń dramalıq 

shıǵarmalarǵa bolǵan qızıǵıwshılıǵın arttırıw hám sol arqalı turmıstı tereń túsiniwge, 

hámme unamlı qásiyetlerge tárbiyalaytuǵın da ádebiyat muǵallimi esaplanadı. Bunıń 

ushın muǵallim óz lekciyası boyınsha metodikalıq sheberlikke iye bolıwı kerek. 

Dramalıq shıǵarmalar boyınsha tayarlaǵan hár bir sabaǵı metodikalıq talaplarǵa juwap 

beriwi zárúr. Sebebi drama boyınsha ótiletuǵın sabaqlar basqa janrlarǵa qaraǵanda 

ádewir metodikalıq ózgesheliklerge iye boladı. Onda kóbirek oqıwshılardı ádep 

ikramlıqqa, ulıwma insanıylıq pazıyletlerge tárbiyalaytuǵın kórkem estetikalıq talaplar 

kóp. Dramalıq dóretpeler turmıstı saxnalıq kórinisler arqalı sáwlelendiretuǵın bolsa, 

onıń syujeti, mazmunı, kompoziciyalıq qurılısı, obrazlar dúnyası haqqında oqıwshılar 

sanasında teoriyalıq túsiniklerdi rawajlandırıw tiyis. Sonlıqtan búgingi ádebiyat 

muǵallimi dramalıq dóretpeler boyınsha sabaqtı qaysı usılda hám metodlar menen ótiw 

onıń metodikalıq sheberligine baylanıslı. Ádebiyatshı muǵallim dramalıq dóretpeler 

boyınsha ótetuǵın sabaǵına dóretiwshilik qatnas jasap, biri ekinshisine uqsamaytuǵın 

metodikalıq jaqtan durıs shólkemlestirilgen sabaqlardı ótip barsa, oqıwshılardıń sol 

sabaqqa bolǵan qızıǵıwshılıǵı, dramalıq shıǵarmalardıń mazmunı obrazlarına bolǵan 

túsinigi artadı. Bul ushın eń dáslep pedagogikalıq, psixologiyalıq, interaktiv oqıtıw 

usıllarınan paydalanıw jaqsı nátiyje beredi. Búgingi kúnde interaktiv usıllardıń ishinde 

eń keń tarqalǵan túrleri «Zig-zak», «Múeshler», «İnsert», «Úsh basqıshlı intervyu», 

«Oqıw diskussiyası» bolıp esaplanadı. Bul interaktiv usıllar ótiletuǵın materiallardıń 

mazmunına hám maqsetine baylanıslı qollanılıwı múmkin. Dramalıq shıǵarmalarǵa 

sabaqta belgili bir dramalıq shıǵarma talıqlansa maqsetke muwapıq boladı. 

Q.Áwezovtıń “Tilek jolında” hám  A.Fitrattıń “Abılfayzxan” dramaları boyınsha pikir 

alısıw bolsa, oqıwshılardıń dıqqatı,  pikirleri bir jerge toplanadı. Sabaqqa qızıǵıwshılıǵı 

artadı. Oqıwshılarǵa  dramaturgiya boyınsha ótiletuǵın sabaq túri ushın pikirlesiw 

sabaǵı paydalansa, oqıwshılardıń dıqqatı, sabaqqa degen kóz qarasın kúsheytiw 

mánisinde ortaǵa sorawlar taslanıwı múmkin: 

 Onı hár tárepleme úyreniwge baylanıslı dúzilgen sorawlar menen temalarǵa, 

logikalıq qurılısına baylanıslı boladı. Sorawlar shama menen bılayınsha berilse 

maqsetke muwapıq boladı: 

 Q.Áwezovtıń “Tilek jolında” hám  A.Fitrattıń “Abılfayzxan” dramalıq 

shıǵarmalarınıń ideyalıq-tematikalıq baǵdarın túsindiriw; 

 Bul dramalıq shıǵarmalardıń rawajlanıw baǵdarına boyınsha sıpatlama beriń; 

 Bul dramalıq shıǵarmaların tallap berin; 

 “Tilek jolında” dramasınıń tárbiyalıq áhmiyeti; 

 “Abılfayzxan” dramasındaǵı  qaharman obrazlarına tallaw jasań; 

 “Abılfayzxan” dramasınıń syujeti; 

 “Abılfayzxan” dramasınıń kórkemligi; 

 A.Sultanovtıń dramalıq shıǵarmalarında qaharman obrazın jasaw sheberligi. 

Usı berilgen sorawlar boyınsha oqıwshılar óz-ara pikir alısadı. Birewiniń bilmegenin 

ekinshisi tolıqtıradı. Nátiyjede olardıń erkin pikirlew qábileti rawajlanadı, logikalıq 

pútinligi anıqlanadı. Sabaqtıń belgili mazmunı, onı hár tárepleme úyreniwge baylanıslı 

dúzilgen baǵdarlamaǵa hám soǵan sáykes dúzilgen sorawlar menen temalarǵa, 

logikalıq qurlısına baylanıslı boladı. Disput (pikirlesiw) sabaǵınıń psixologiyalıq 

pútinligi – bul sabaq barısında aldına qoyılǵan maqsetke jetiwge umtılıwı, islegen isine 

kewli tolıwı hám keleshekte jáne alǵa umtılıwı yamasa oqıw jumısında oqıwshınıń 

ózinshelik, erkin is-háreket, pikirlewge baylanıslı boladı. Durıs jobalastırılǵan sabaqta 

shólkemlestiriwshilik, logikalıq hám psixologiyalıq tárepleri bir-biri menen baylanısta 

boladı. 

Solay etip, disput sabaǵı durıs jobalastırılsa, onda oqıwshılar aldına belgili bir 

túsiniklerdi, nızamlardı, teoriyalıq túsiniklerdi túsiniwge, ózlestiriwge sáykes 

wazıypalar qoyıladı. Eger bilimin, uqıp hám kónlikpelerin qollanılıw sabaǵı 

jobalastırılsa, onda oqıwshılar aldınǵı sabaqlarda ózlestirilgen dramalıq shıǵarmalar 

boyınsha  bilimleri tiykarında bir qatar  ámeliy máselelerdi dóretiwshlik arqalı 

sheshiwge baǵdarlandırıladı. Pikirlesiw sabaǵında iyelegen bilim hám uqıplılıq 

kónlikpelerin turmıs sharayatında qollanıwǵa úyrenedi. Bul hár qıylı turmıslıq 

mashqala hám máselelerdi sheshiwde oqıwshılardıń belsendiligi, dóretiwshilik 

iskerligin qáliplestiredi. Demek, pikirlesiw sabaǵı – bul oqıwshılardı teoriyalıq bilimin 

jetilistiredi. 

